
BASES ESPECÍFICAS DO PROGRAMA PILOTO EN ECONOMÍA SOCIAL “Proxecto Colabora de fomento do emprendemento social  e o  intraemprendemento: COMPOSTELA MÓVESE 2015”
A Concellaría de Igualdade, Desenvolvemento Económico  e Turismo convoca o programa de actividades Compostela Móvese no marco das súas actuacións en materia de Promoción Económica. O programa Compostela Móvese integra continuando coa liña aberta en anos anteriores  baixo o nome Santiago Investors Support ou Compostela Activa todas as accións da Oficina de Promoción Económica relacionadas co apoio á cultura emprendedora e á mellora e desenvolvemento do tecido económico de Compostela.  

A Oficina de Promoción Económica leva apoiando a creación de empresas e o autoemprego a través de programas de formación, dinamización da actividade económica, encontro comercial e axudas dende a súa creación no ano 2004, existindo ademais esta competencia e actividade con anterioridade a esa data na extinta Axencia de Desenvolvemento Local. 

Este programa de dinamización económica ten como principal obxectivo apoiar un modelo de desenvolvemento económico local endóxeno, cooperativo e asentado na identidade e na historia do territorio no que se produce. Buscamos asentar os procesos de mellora empresarial e emprendemento nos valores diferenciais do tecido socioeconómico do concello

Compostela Móvese, móvese para medrar e facer as cousas ao seu xeito, porque o noso tecido empresarial é rico e diferente e ten identidade propia. Porque queremos visibilizar que este concello está inzado de iniciativas económicas e experiencias que paga a pena coñecer e compartir. Partimos da base da riqueza en coñecemento, profesionais e ideas do noso territorio e buscamos artellar espazos de intercambio, formación e crecemento das mesmas. Coa óptica social, colaborativa, territorial e da sostibilidade acompañando cada unha das actividades previstas. Buscando un modelo de desenvolvemento multisector e policéntrico, que contribúa á democratización real do acceso ao emprendemento e á mellora e desenvolvemento do tecido socioeconómico de Compostela 

E neste contexto é no que a Oficina de Promoción Económica recollendo a necesidade detectada tras moitos anos de xestión e impartición de actividades de formación para o emprendemento lanza este programa piloto do proxecto Colabora un programa pioneiro, de carácter gratuíto que busca promover a participación activa da persoa desempregada e a creación de oportunidades laborais a partir da colaboración entre as persoas participantes
A iniciativa que se basea no método "coaching" comprende o seguemento individual das persoas participantes, a celebración de sesións grupais e a creación dunha comunidade de persoas que colaboren e se axudan no desenvolvemento de proxectos de autoemprego e na busca de emprego. Ademais incorpora actividades formativas en ferramentas para a busqueda de proxectos laborais e mellorar as competencias de cadaquén.

A participación no programa implica a asistencia ás sesións de grupo e individuais programadas. As sesións grupais terán lugar os venres 13,20 e 27 de novembro e 4,11 e 18 de decembro en horario de 9:30h a 14:30h. As sesións individuais de 2 horas quincenais programaranse de acordo cos intereses e necesidades das persoas participantes. A non asistencia a estas sesións poderá dar lugar á perda da praza asignada no proxecto piloto Colabora do Compostela Móvese 

Este  programa piloto está dirixido ás  persoas do Concello de Santiago de Compotela que desexen iniciar unha actividade empresarial e/ou  queiran adquirir  as competencias precisas para desenvolver a súa actividade profesional de xeito emprendedor, extra e intraempresarialmente, dotanto á súa actividade profesional de dinámicas de cooperación e intercambio de coñecemento entre persoas..

Para participar neste proxecto piloto é preciso formalizar a preinscrición cubrindo o formulario accesible na web www.cersiaempresa.org na web de www.doutroxeito.gal ou no seguinte enlace https://docs.google.com/forms/d/1maJwMKLpAdoM21-Lt1MmDbrGrL1cPD1Npx7QwXOrxNA/viewform?c=0&w=1
O prazo de preinscrición a esta actividade estará aberto dende o 16 de outubro ata o 6 de novembro de 2015 ás 20:00 horas. 

Para este grupo de traballo existen 15 prazas dispoñibles. 
A organización seleccionará a 15 persoas con espíritu de cambio, alto sentido do compromiso e dispostas ao traballo en equipo para participar nesta iniciativa que se prolongará ata decembro de 2015 con carácter de proxecto piloto e terá continuidade no ano 2016 no marco das accións do Compostela Móvese 2016. Para a selección das 15 persoas participantes poderase convocar ás persoas preinscritas a unha sesión de traballo inicial que se realizará con anterioridade ao 10 de novembro e para a que serán convocadas por correo electrónico e telefóno, datos que deberán facilitarse obrigatoriamento no momento da realización da preinscrición no formulario web. Na selección de persoas participantes priorizase as persoas censadas no Concello de Santiago de Compostela, as persoas paradas de longa duración e as mulleres

A realización da preinscrición on line implica a aceptación das bases xenéricas do Compostela Móvese, así como das condicións específicas establecidas nas  presentes bases para esta acción. 
O Concello de Santiago reservase o dereito a modificar por necesidades do servizo e para un mellor funcionamento do programa as datas concretas de realización das citadas actividades publicadas,así como a cancelar a actividade se non se cumpre o número mínimo de persoas participantes establecido en cada caso,  circunstancia que será comunicada ás persoas participantes.

Para calquera información, queixa ou suxestión sobre o presente programa de actividades, poderase contactar coa Oficina de Promoción Económica a través co correo electrónico cersia@santiagodecompostela.org

Concellaría de Igualdade, Desenvolvemento Económico e Turismo. . 

Edificio CERSIA Empresa. Rúa do Alcalde Raimundo López Pol, S/n CP15703 Santiago de Compostela

 Telf: 981 54 24 93. Fax: 981 54 24 92. 

Correo electrónico: cersia@santiagodecompostela.org. Páxina web: www.cersiaempresa.org 


